
RE\1238297GA.docx PE696.007v01-00

GA Aontaithe san éagsúlacht GA

Parlaimint na hEorpa
2019-2024

Suí iomlánach

B9-0423/2021

20.8.2021

TAIRISCINT I gCOMHAIR RÚIN
de bhun Airteagal 143 de na Rialacha Nós Imeachta

maidir le Plean Cuimsitheach Comhpháirteach Gníomhaíochta don 
Afganastáin

Anna Bonfrisco, Alessandra Basso, Mara Bizzotto, Massimo Casanova, 
Rosanna Conte, Gianna Gancia, Elena Lizzi, Stefania Zambelli, Marco 
Zanni



PE696.007v01-00 2/2 RE\1238297GA.docx

GA

B9-0423/2021

Tairiscint i gcomhair rún ó Pharlaimint na hEorpa maidir le Plean Cuimsitheach 
Comhpháirteach Gníomhaíochta don Afganastáin

Tá Parlaimint na hEorpa,

– ag féachaint do Riail 143 dá Rialacha Nós Imeachta,

A. de bhrí, mar gheall ar an tslándáil san Afganastáin a bheith ag dul in olcas, go bhfuil 
teannas ann idir na Ballstáit, maidir le sreabha imirce agus maidir le daoine a aisdúichiú 
ón Afganastáin agus daoine a aisdúichiú chun na hAfganastáine;

B. de bhrí go bhfuil an Talaban ina bhagairt ar an tslándáil toisc go leanann sé de bheith ag 
déanamh ainghníomhartha i gcoinne mhuintir na hAfganastáine, trí dhlí Sharia a chur i 
bhfeidhm go docht, trí neamhshuim a dhéanamh de phrionsabail dhaonlathacha agus 
liobrálacha, agus trí sheasamh i gcónaí le cultúr idirdhealaitheach ina gcuirtear cosc ar 
theacht chun cinn ceart sibhialta agus polaitiúil, teacht chun cinn an iolrachais 
reiligiúnaigh, teacht chun cinn an dí-eaglaisithe, agus teacht chun cinn an chuimsithe 
agus na héagsúlachta, agus ina gcuirtear toirmeasc ar shaoránaigh na hAfganastáine a 
bheith ina gcuid d’fhís dhomhanda an 21ú haois;

C. de bhrí go maíonn an tSín go seasann sí le comhluachanna na daonnachta, ach gurb 
amhlaidh a chuirtear na luachanna sin faoi chois sa tír tríd an gcumhacht pholaitiúil a 
bhainistiú ar bhealach casta, eisiach agus neamheiticiúil;

1. á iarraidh ar an gComhairle a dhearbhú gur tosaíocht faoi chuimsiú bheartas eachtrach 
an Aontais Eorpaigh é plean cuimsitheach comhpháirteach gníomhaíochta a chumadh 
don Afganastáin lena mbeadh baint ag na Stáit Aontaithe, an India, agus iad siúd a 
aithníonn prionsabal dhínit an duine, prionsabal an chomhionannais deiseanna, 
prionsabal an smachta reachta agus prionsabal na saoirsí bunúsacha;

2. á iarraidh ar an tSín atógáil na ndealbh de Bhúdaí Bamyan a mhaoiniú agus ar an 
Talaban iad a atógáil mar ghníomh ómóis, caoinfhulaingthe agus forbartha comhroinnte 
daonnachta.


